
XXXI.





KENALAN LAMA.




 Kira-kira saperdjalanan satoe djem djaoenja dari tempat berkoempoel orang-orang Albanie, ada berdiam Mohamed Ali pacha, gouverneur baroe dari Arnautlik, di-iringken ampat poeloe officier, satoe barisan Nizam dan bebrapa soldadoe koeda bangsa Circassie.

 Ini pacha maoe pergi ketemoe pada kapalakapala di Albanie di tempat iaorang berhimpoen. Sasoeda berdjalan djaoe, Mohamed Ali pacha
bersama pengikoetnja telah brenti ilangken tjape dan diriken satoe pasanggrahan ketjil di bawa poehoen-poehoen djati besar. Sedeng officier-officiernja pergi menjenangken diri, Mohamed Ali pacha ada doedoek dalem bangsalnja sambil toendoek berpikir.

 Sasoenggoenja djoega Mohamed Ali pacha soeda dilanggar berbagi-bagi ketjilaka'an dan bintangnja jang doeloe amat terang sekarang telah
moelain boerem. Dengen perboeatan tiada patoet dan zonder ada alesan jang pantes ia telah dilepas dari djabatan panglima prang, jang ia soeda djalanken dengen segala setia hati dan dengen goenaken semoea kepandean serta pengartiannja. Ia dilepas djoestroe pada waktoe ia moesti kalaken,orang Rus jangtentoe djoega ia bisa kalaken, asal sadja segala voorsteinja jang pantes soeda

